
JABATAN IMIGRESEN MALAYSIA
SOALAN – SOALAN LAZIM

PROGRAM REKALIBRASI TENAGA KERJA (RTK) 2.0 
SARAWAK

1. Apakah itu Program Rekalibrasi Tenaga Kerja (RTK) 2.0?

Program Rekalibrasi Tenaga Kerja merupakan suatu program khas
untuk meregularisasikan PATI  di  negara ini  sebagai  pekerja asing
yang sah digajikan oleh majikan yang layak tertakluk kepada syarat-
syarat  ketat  yang  diputuskan  oleh  Kerajaan  melalui  Jabatan
Imigresen Malaysia (JIM) dan JabatanTenaga Kerja Sarawak (JTKS).

2. Siapakah yang layak menyertai Program ini?

KELAYAKAN MAJIKAN

i. Hanya  majikan  daripada  sektor  Perkilangan,  Pembinaan,
Pertanian,  Perladangan,  Perlombongan  &  Pengkuarian,
Pembantu Rumah Asing (PRA) dan Perkhidmatan;

ii. Sub  Sektor  Perkhidmatan  seperti  –  Restoran/Kedai  Makan,
Pengangkutan,  Pembersihan  &  Pencucian,  Borong  &  Runcit,
SPA,  Premis  Kesejahteraan dan  Urutan,  Dobi,  Logam/Barang
Lusuh dan Gudang Darat;

iii. Sektor Beku (Tidak Dibenarkan) –  Perniagaan Tekstil,  Tukang
Emas,  Tukang  Gunting  Rambut,  Rumah  Kebajikan  dan  Kitar
Semula;

iv. Tertakluk  kepada  kelulusan  oleh  Jabatan  Tenaga  Kerja  Sarawak
(JTKS);

v. Pematuhan  kepada  syarat-syarat  penggajian  pekerja  asing  sedia
ada seperti warganegara, jantina, had umur, bayaran levi, kelayakan
pas dan sebagainya; DAN

vi. Tidak berada dalam Senarai Disyaki dan Senarai Hitam;

KELAYAKAN PATI

Terbuka kepada warga asing seperti berikut: 

i. Hanya  16  negara  sumber  SAHAJA (Indonesia,  Bangladesh,
Thailand,  India,  Filipina,  Kemboja,  Laos,  Nepal,  Myanmar,
Sri  Lanka,  Vietnam,  Pakistan,  Turkmenistan,  Uzbekistan,
Kazakhstan dan China);

ii. PATI yang telah melakukan kesalahan sebelum atau pada 
     31 Disember 2022 seperti dibawah:

iii. Seksyen  6(1)(c)  iaitu  masuk  dan  tinggal  di  negara  ini  tanpa
mempunyai pas yang sah di bawah Akta Imigresen 1959/63;

iv. Seksyen 15(1)(c) iaitu tinggal lebih masa di bawah Akta Imigresen
1959/63;

v. Peraturan 39(b)  iaitu melanggar syarat  pas di  bawah Peraturan-
Peraturan Imigresen, 1963;

vi. PATI yang telah mendaftar di bawah Program 6P dan telah tamat
tempoh PLKS layak memohon;

vii. PATI yang mempunyai dokumen perjalanan (Pasport) negara asal
yang masih sah laku melebihi 06 bulan;

viii. Tidak berada dalam Senarai Disyaki dan Senarai Hitam;

ix. Kelayakan  umur  adalah  18  ke  atas  tertakluk  kepada  saringan
pemeriksaan kesihatan (FOMEMA) (Fit To Work);

x. Pekerja  yang  telah  mencukupi  tempoh  bekerja  perlu  dihantar
pulang melalui Memo Periksa Keluar (C.O.M) ke negara asal;

3. Berapakah kos yang perlu dibayar bagi program ini?

KADAR BAYARAN

Wang Cagaran
Fi

Rekalibrasi
Lain-lain bayaran

TIADA 
Wang Cagaran

dikenakan

RM 1,500.00
setiap

pekerja asing

a. Pemeriksaan Kesihatan di 
Klinik yang berdaftar dengan 
KKM;

b. Levi di Sektor-sektor;
i) Pertanian - RM 410.00
ii) Perladangan - RM 590.00
iii) Perkilangan & Pembinaan 

RM 1,010.00
iv) Perkhidmatan -RM 1,490.00
v) Perlombongan & 

Pengkuarian – RM 1,490.00
vi) Pembantu Rumah Asing 

(PRA) – RM 410.00

c. PLKS RM 60.00;
d. Proses RM 125.00; dan
e. Visa (Mengikut Warganegara)

 

Kaedah pembayaran adalah secara e-payment online melalui 
Portal RTK 2.0. 

(https://imigresen-online.imi.gov.my/myimms/main) 

Pembayaran secara TUNAI tidak diterima. 

https://imigresen-online.imi.gov.my/myimms/main

4. Bilakah jangka masa / tempoh Program ini dilaksanakan?

Pendaftaran di Portal RTK 2.0 (Sarawak) telah dilanjutkan sehingga
30 Jun 2024.

5. Adakah program ini melibatkan vendor atau pihak ketiga?

Program ini dijalankan sepenuhnya oleh Jabatan Imigresen Malaysia
(JIM)  dan Jabatan Tenaga Kerja Sarawak (JTKS).

6. Adakah pelaksanaan Lanjutan Program ini merangkumi negeri 
         Semenanjung, Sabah dan Sarawak?

Lanjutan Program ini dilaksanakan di Sarawak SAHAJA.

7. Adakah terdapat sektor tertentu yang menghadkan pekerja asing
daripada negara sumber untuk menyertai Program ini?

o Pekerja Lelaki dari negara Filipina dibenarkan untuk bekerja di
semua sektor dan pekerja wanita hanya untuk pembantu rumah
sahaja;

  

8. Adakah Agensi Pekerjaan Swasta (APS) yang berlesen di bawah
Akta  Agensi  Pekerjaan  Swasta  1981  (Akta  246)  dibenarkan
berurusan dalam Program RTK 2.0 ini?

         Agensi Pekerjaan Swasta (APS) yang berlesen C di bawah Akta
Agensi  Pekerjaan  Swasta  1981  (Akta  246)  dibenarkan  untuk
menguruskan  permohonan  bagi  pihak  majikan  namun  perlu  hadir
bersama ke Jabatan Imigresen Malaysia (JIM) bagi semua urusan
seperti pengambilan biometik untuk proses verifikasi dan sebagainya.

9.      Bagaimana untuk menyertai Program ini?

Majikan  boleh  mendapatkan  maklumat  mengenai  Program
Rekalibrasi  Tenaga  Kerja  2.0  dengan  mendaftar  melalui  pautan
https://imigresen-online.imi.gov.my/rtk/main. 

10.    Verifikasi PATI

JIM  akan  menghubungi  majikan  untuk  hadir  bersama  PATI  ke
Bahagian Penguatkuasa JIM melalui Sistem Temujanji Online (STO)
bagi  urusan saringan biometrik  PATI.  Surat  pengesahan verifikasi
PATI  akan  dikeluarkan  kepada  PATI  dan  majikan  setelah  selesai
proses saringan.

11. Apakah  yang  perlu  dilakukan  majikan  jika  terdapat
permasalahan semasa membuat pendaftaran PATI melalui Portal
RTK 2.0?

Majikan  boleh  membuat  pertanyaan  secara  atas  talian  melalui
portal  Sistem  Pertanyaan  Online  (SPO)  dan  capaian  web
https://eapp.imi.gov.my/ atau  hadir  terus  ke  Jabatan  Imigresen
Malaysia bagi semakan lanjut.

12.    Majikan dinasihatkan agar tidak cuba memperolehi Pas Lawatan
(Kerja  Sementara)  untuk  pekerja  secara  membuat  kenyataan
palsu,  Permohonan  akan  DIBATALKAN  dan  tindakan
PROSIDING MAHKAMAH akan ambil dibawah peruntukan Akta
Imigresen 1959/63.

JABATAN IMIGRESEN MALAYSIA

https://eapp.imi.gov.my/
https://imigresen-online.imi.gov.my/rtk/main

PROSES PROGRAM REKALIBRASI TENAGA KERJA (RTK) 2.0

MAJIKAN DAFTAR SECARA ONLINE

https://imigresen-online.imi.gov.my/rtk/main

KELULUSAN OLEH JABATAN TENAGA KERJA SARAWAK 

(JTKS)

PENETAPAN TARIKH TEMUJANJI (STO) 

(MELALUI EMEL MAJIKAN)

                                               

MAJIKAN HADIR BERSAMA PATI

(PROSES VERIFIKASI)

PEMERIKSAAN KESIHATAN (KKM)

BAYARAN (RM) FI REKALIBRASI, LEVI, PLKS, PROSES DAN VISA

(https://imigresen-online.imi.gov.my/myimms/main)

 PELEKAT (PLKS)

